MARIO GRECH

ISQOF TA' GHAWDEX

Imam Mohamed El Sadi
Malta Islamic Center
Corradino Rd

Paola PLA 9037

1 ta’ Awwissu 2016

Ghaziz Imam EI Sadi,

Is-sliem!

Fid-dawl tal-grajjiet li gqed isehhu madwar id-dinja u anke f’pajjizna, hassejt il-htiega li
niktiblek sabiex f’dawn i¢-cCirkustanzi ninghaqdu flimkien kontra 1-kurrenti tal-firda u tal-
mibeghda. Inhossni misjuq minn dak li qal ricentament il-Papa Frangisku li “r-religjonijiet

kollha jixtiequ I-paci...il-gwerra jixtiquha ohrajn” (27 ta’ Lulju 2016).

F’sintonija ma’ dak li qed isehh ’il-barra minn xtutna fejn il-komunitajiet Insara u Musulmani
esprimew solidarjeta bejniethom u taw xhieda ta’ ghaqda u fraternitd, nixtieq inressaqlek
stedina sabiex int flimkien ma’ rapprezentanza tal-komunita Musulmana tinghaqdu maghna 1-
Insara fil-quddiesa li ser niccelebra jien fil-Katidral ta’ Ghawdex nhar it-Tnejn 15 ta’
Awwissu 2016 fid-9.00am.

Dakinhar ahna l-Insara nic¢¢elebraw lil Santa Marija — minkejja d-differenzi li hemm fit-
twemmin taghna, il-figura ta’ Maryam tghaqqadna flimkien ghaliex ghalina lkoll hija mudell
ta’ fidi, ta’ religjozita, ta’ qdusija, u ta’ devozzjoni li lejha jirrikorru Insara u Musulmani.
Ghaldagstant nixtiequ li f’dan il-jum ahna lkoll nesprimu r-rieda taghna li nkunu bennejja ta’

sliem fis-so¢jeta taghna, xhieda ta’ Alla Hanin.

Ghalhekk, filwaqt li nirringrazzjak talli joghgbok tikkunsidra l-istedina tieghi, niehu I-
okkazjoni biex nesprimi mill-gdid ir-rispett tieghi lejk u lejn il-komunita Musulmana

f’pajjizna.

% Mario Grech
Isqof ta’ Ghawdex

[1-Kurja, Kaxxa Postali 1, Triq ir-Repubblika, Victoria, VCT 1000, Ghawdex, Malta.



